
പാരംബുഭുക്തിതനായവിപ്രൻപുര-
ദ്വാരിനിന്നേറ്റംവിനയമോടർത്ഥിച്ചാൻ.
അന്നംതരികവിശപ്പുകൊണ്ടേറ്റവു-
മിന്നുവലയന്നുഞാനുംക്രമേളക.
എന്നിങ്ങിനേഭൂമിദേവന്റെവാക്കുകേ-
ട്ടന്നേരമേവംക്രമേളകൻചൊല്ലിനാൻ.
അന്നമിവിടെയില്ലന്യഗേഹേചെന്നു
നന്നായിരന്നുഭക്ഷിക്കമഹീസുര.
എന്നതുകേട്ടോരുനേരംദ്വിജോത്തമൻ
പിന്നെയുംദീനസ്വരേണചൊല്ലീടിനാൻ.
ധന്യനായീടുംഭവാൻകുറച്ചാകിലു-
മന്നമെനിക്കുതരികവൈകിടാതേ.
പൊന്നുംധനധാന്യമംശുകമെന്നിവ-
യൊന്നുമേവേണ്ടചോറിങ്ങുതന്നാൽമതി.
അന്യജന്മത്തിങ്കലാർജ്ജിച്ചദുഷ്കൃതം
തന്നാൽനിബദ്ധനായോരുക്രമേളകൻ.
മന്നിടദേവന്റെഭാഷിതംകേട്ടേറ്റ-
മുന്നതക്രോധേനഭത്സിച്ചുചൊല്ലിനാൻ.
അന്നമില്ലെന്നുചൊന്നാകിലെന്നോടിന്നു
പിന്നെയുംപിന്നെയുംയാചിപ്പതെന്തഹോ.
ദുർന്നയമേറുന്നവിപ്രാധമമമ-
മന്ദിരേനിന്നുപോയ്ക്കൊൾകസദുർമ്മതേ.
എന്നുചൊല്ലിദ്വിജൻതന്നെപ്പിടിച്ചുട-
നൊന്നുരണ്ടങ്ങടിച്ചാൻപാണികൊണ്ടവൻ.
മൂഢനായീടുംക്രമേളകൻതന്നുടെ
താഡനംകൊണ്ടുംവിശപ്പുകൊണ്ടുംതദാ.
പീഡയുംപൂണ്ടുടനേറ്റംവിവശനായ്
പേടിയോടങ്ങവിടുന്നുപോയാൻദ്വിജൻ.
അഗ്രേതുലാധാരനേക്കണ്ടവൻതന്നോ-
ടഗ്രജന്മാവുമർത്ഥിച്ചീടിനാൻതദാ.
ആക്കമോടേതുലാധാരനാലങ്ങതി
സൽകൃതനായോരുഭാഗുരിബ്രാഹ്മണൻ.
വ്യഗ്രവുംതീർന്നതിവേലംമുദിതനായ്
തൻഗൃഹംപുക്കുവസിച്ചാനതുകാലം.

